ԱՄՓՈՓԱԹԵՐԹ
ԵՐԵՎԱՆ ՔԱՂԱՔԸ ԳԱԶԱՄԱՏԱԿԱՐԱՐՄԱՆ ԼՐԱՑՈՒՑԻՉ ՆՈՐ ՀԶՈՐՈՒԹՅՈՒՆՆԵՐՈՎ ԱՊԱՀՈՎԵԼՈՒ ԾՐԱԳՐԻՆ ԵՎ ԳԱԶԱԲԱՇԽՄԱՆ ՀԱՆԳՈՒՅՑՆԵՐԻ ԿԱՌՈՒՑՄԱՆ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  

	1. Ֆինանսների նախարարություն
	30.05.2023թ.

	
	№ 01/8-2/10360-2023

	 Ներկայացված Նախագծի 1-ին կետով հաստատվելիք Ծրագրով նախատեսված գումարը որպես միանվագ ծախս նախատեսվում է ներառել Ընկերության կողմից սպառողներին վաճառվող բնական գազի սակագների հաշվարկներում, իսկ 3-րդ կետի 2-րդ ենթակետով նշվում է, որ  սպառողներին վաճառվող բնական գազի սակագների վրա հետագայում Ծրագրի իրականացման ազդեցությունը չեզոքացնելու նպատակով Երևան քաղաքում գազամատակարարման ցանցին միացման համար դիմող անձանց համար սահմանել միացման վճար։
Այդ կապակցությամբ կարծում ենք, որ Ծրագրի նպատակահարմարության և խնդրի լուծման առաջարկվող մեխանիզմը անհրաժեշտ է դիտարկել լրացուցիչ մի քանի տեսանկյունից, մասնավորապես.
1. Նախագծի հիմնավորման մեջ նշվել է, որ Ընկերության կողմից  տրամադրված տեղեկատվության համաձայն վերջին տարիների ընթացքում Երևան քաղաքում իրականացվող խոշորամասշտաբ կառուցապատմամբ պայմանավորված, գազասպառման ծավալները կտրուկ աճել են և Երևան քաղաքը սնող գազաբաշխիչ կայանների (այսուհետ՝ ԳԲԿ) ու գազամատակարարումն ապահովող գազի բաշխիչ ցանցի գազատար խողովակների թողունակությունը այլևս բավարար չէ գործող գազի բաշխիչ ցանցին նոր գազասպառման համակարգերի միացման համար։ Գործող ենթակառուցվածքներից նոր գազասպառման համակարգերի միացման տեխնիկական պայմանների տրամադրումը կարող է խաթարել անխափան և հուսալի գազամատակարարման իրականացումը, ինչը և անհնար է դարձնում Երևան քաղաքում նոր բազմաբնակարան շենքերի կառուցման համար գազամատակարարման առավել արդյունավետ տեխնիկական պայմաններ տրամադրելու գործընթացը։
Այդ կապակցությամբ հայտնում ենք, որ Ծրագրով նախատեսված գումարը որպես միանվագ ծախս «Գազպրոմ Արմենիա» ՓԲԸ-ի կողմից սպառողներին վաճառվող բնական գազի սակագների հաշվարկներում ներառելը գազամատակարարման հզորություններով ապահովելու լավագույն տարբերակը չէ, քանի որ այն Երևան քաղաքի սպառողների բավարար պայմանների ապահովման համար վճարելու են հանրապետության բոլոր սպառողները:
Միաժամանակ Նախագծի 3-րդ կետի 2-րդ ենթակետով առաջարկվում է նաև սպառողներին վաճառվող բնական գազի սակագների վրա հետագայում Ծրագրի իրականացման ազդեցությունը չեզոքացնելու նպատակով Երևան քաղաքում գազամատակարարման ցանցին միացման համար դիմող անձանց համար սահմանել միացման վճար, որն առնվազն կապահովի սույն կետի 1-ին ենթակետով նախատեսված գումարի վերադարձը: 
Այս կապակցությամբ պարզ չէ, թե ինչու են Ընկերության պարտավորությունների մարման աղբյուրները սահմանափակվում միայն միացման վճարներով, և չի դիտարկվում Ընկերության շահույթի հաշվին պարտքի սպասարկման հնարավորությունը: Նախագծով առաջարկվող մոտեցման պարագայում ստեղծվում է մի իրավիճակ, երբ Ծրագրի իրագործման հետ կապված բոլոր աշխատանքները ֆինանսավորվում է  սպառողների հաշվին՝ շահույթ հետապնդող կազմակերպությանը զերծ պահելով Ծրագրի շրջանակներում իր գործունեության հետ կապված ցանկացած տեսակի ռիսկից՝ հետագայում գազի լրացուցիչ ծավալների իրացումից եկամուտներ ստանալու հնարավորությամբ, ինչը ընդունելի չի կարող համարվել:  
Բացի այդ առաջարկում ենք լրացուցիչ պարզաբանել, թե արդյոք դիտարկվել են Ծրագրի իրականացման համար այլ աղբյուրներից ֆինանսավորում ներգրավելու հնարավոր այլընտրանքները, մասնավորապես՝ համայնքների լրացուցիչ միջոցները, քաղաքապետարանի բյուջեի հաշվին ներդրումային ծրագրին աջակցության կամ բանկային վարկավորման տարբերակը, կառուցապատողների ֆինանսական միջոցները, և ըստ այդմ՝ հնարավոր այընտրանքների պարագայում որքանով է արդարացված և հիմնավոր ծրագրի իրագործման առաջարկվող մեխանիզմի ընտրությունը: 
	Այն տեսակետը, թե Ծրագրով նախատեսված գումարի ներառումը սպառողներին վաճառվող բնական գազի սակագների հաշվարկներում գազամատակարարման հզորություններով ապահովելու լավագույն տարբերակը չէ, և Երևան քաղաքի սպառողների բավարար պայմանների ապահովման համար վճարելու են հանրապետության բոլոր սպառողները, ըստ էության, ձևավորվել է Նախագծով առաջարկվող մոտեցումների հատվածական դիտարկման արդյունքում։ Մասնավորապես, Ծրագրով նախատեսված գումարը սպառողներին վաճառվող բնական գազի սակագների հաշվարկներում ներառվում է 1 տարվա համար և հաջորդ տարվանից այն ամբողջությամբ նվազեցվելու է բնական գազի սակագներից, քանի որ ընկերությունը 1 տարվա ընթացքում արդեն իսկ այդ գումարները կուտակած կլինի։ Բացի այդ, Նախագծի 3-րդ կետի 2-րդ ենթակետով նախատեսվում է Երևան քաղաքում գազամատակարարման ցանցին միացման համար դիմող անձանց համար սահմանել միացման վճար՝ առնվազն ապահովելով Ծրագրով նախատեսված գումարի վերադարձը, որն էլ հետագայում նույնպես կնվազեցվի սպառողներին վաճառվող բնական գազի սակագներից (հստակության համար Նախագծի 3-րդ կետի 2-րդ ենթակետը խմբագրվել է «նախատեսված գումարի վերադարձը» բառերից հետո լրացնելով «՝ դրանք նվազեցնելով Ընկերության կողմից սպառողներին վաճառվող բնական գազի սակագների հաշվարկներից» բառերը)։ Այսպիսով, Ծրագրով նախատեսված գումարը 1 տարվա ընթացքում հավաքվում է բոլոր սպառողներից, իսկ այնուհետև հետագա տարիներում սակագնի հաշվարկներում նվազեցնելու միջոցով հետ է վերադարձվում բոլոր սպառողներին։ Ուստի, միջնաժամկետ հատվածում Երևան քաղաքի սպառողների բավարար պայմանների ապահովման համար  հանրապետության բոլոր սպառողները չեն վճարում։
Ինչ վերաբերում է Ծրագրով նախատեսված գումարի մարումը միայն միացման վճարներով իրականացնելուն, ապա սա արդարացի մոտեցում է, քանի որ նոր միացողները կվճարեն միացման նպատակով համակարգում առաջացրած ծախսերի համար։  
Այս տեսանկյունիս ընդունելի չէ Ծրագրի իրականացումը համայնքների միջոցների, քաղաքապետարանի բյուջեի կամ պետական բյուջեի հաշվին իրականացնելը։
Տես նաև 2-րդ կետի մասով ներկայացված պարզաբանումը։

	2. Նախագծի հիմնավորման մեջ նշվել է, որ ընկերությունն իր առաջիկա 10 տարիների ներդրումային ծրագիրը իրականացնում է համաձայն մշակված ՀՀ գազամատակարարման և գազիֆիկացման գլխավոր սխեմայի, որտեղ Երևան քաղաքի պահանջարկի բավարարման նպատակով ԳԲԿ-ների և գազատարերի կառուցում ներառված չէ և նշված սխեմայով նախատեսված աշխատանքներից դուրս այլ ուղղություններով ներդրումների իրականացումը խնդրահարույց է։ Մինչդեռ չի ներկայացվել Ընկերության համար հաստատված 2022-2026թթ. ներդրումային ծրագրում գազաբաշխիչ կայանների և գազատարերի կառուցումը (որպես արտադրական հզորությունների ավելացում) խնդրահարույց լինելու որևէ ֆինանսական ռիսկի հաշվարկ և ռիսկայության այլ գնահատումներ։ Ուստի առաջարկում ենք հիմնավորել խնդրահարույց դիտարկելու հանգամանքներն ու հիմնավորումները կամ աշխատանքները ներառել ներդրումային ծրագրում: 
	«Գազպրոմ Արմենիա» ՓԲԸ-ի հետ քննարկումների ընթացքում ընկերության ներկայացուցիչները բազմիցս նշել են, որ ՀՀ ՀԾԿՀ-ի հետ համաձայնեցվող առաջիկա 10 տարիների ներդրումային ծրագիրը իրականացվում է ՀՀ գազամատակարարման և գազիֆիկացման գլխավոր սխեմայի շրջանակում, որտեղ Երևան քաղաքի պահանջարկի բավարարման նպատակով ԳԲԿ-ների և գազատարերի կառուցում ներառված չէ։ Ընդ որում նշվել է, որ «Գազպրոմ Արմենիա» ՓԲԸ-ի բաժնետերերի կողմից առաջարկվում է ներդրումային ծրագրերի ֆինանսավորման աղբյուր դիտարկել առավելապես սակագներով ստացվող մաշվածության և շահույթի գումարները, իսկ այլ միջոցների, այդ թվում՝ վարկային միջոցների, ներգրավման հարցում բաժնետերերը ունեն բացասական դիրքորոշում։ Այս առնչությամբ հարկ է նշել, որ ՀՀ ՀԾԿՀ 21.12.2022 N546-Ա որոշմամբ համաձայնեցված գազամատակարարման համակարգում 5-ամյա ներդրումային ծրագրով նախատեսված է ընդամենը շուրջ 98 մլրդ դրամ կամ տարեկան կտրվածքով միջինը շուրջ 19,6 մլրդ դրամ, ինչն էլ գրեթե համարժեք է գործող սակագնի հաշվարկներով նախատեսված տարեկան մաշվածության և մաքուր շահույթի գումարներին (շուրջ 22,7 մլրդ դրամ)։  Հետևաբար, ՀՀ գազամատակարարման և գազիֆիկացման գլխավոր սխեմայի շրջանակում իրականացվող ներդրումներից դուրս այլ ներդրումների իրականացման հարցում, «Գազպրոմ Արմենիա» ՓԲԸ-ի ներկայացուցիչների պնդմամբ, առաջանում են լուրջ դժվարություններ, ինչի արդյունքում էլ ընկերությունը հրաժարվում է այլ ներդրումներ իրականացնելուց։

	3. Ծրագրի իրականացումը հիմնավորվում է «վերջին տարիների ընթացքում Երևան քաղաքում իրականացվող խոշորամասշտաբ կառուցապատմամբ պայմանավորված», մինչդեռ կառուցապատման աշխատանքները պարտադիր գազաֆիկացման ապահովմամբ իրականացնելու առաջարկությունը լրացուցիչ քննարկման կարիք ունի, քանի որ որպես այլընտրանք կարող է դիտարկվել միայն էլեկտրաֆիկացումը (գազաֆիկացումը կարող է դիտարկվել հիմնականում կառուցապատողների շահերի տեսանկյունից՝ որպես իրացման ծավալների աճին նպաստող գործոն):
Ընդ որում, ՀՀ կառավարության 24.03.2022թ. N 398-Լ որոշման հավելվածով հաստատված «Էներգախնայողության և վերականգնվող էներգետիկայի 2022-2030 թվականների ծրագրի» 9-րդ կետով և ՀՀ կառավարության  14.01.2021թ. N 48-Լ որոշմամբ ընդունված մինչև 2040թ. ՀՀ էներգետիկայի բնագավառի զարգացման ռազմավարական ծրագրի 2-րդ բաժնի 1-ին կետում նշվում են, որ Հայաստանի համար գերակա խնդիր է հանածո վառելիքից կախվածության նվազեցումը, որին հասնելու հիմնական ճանապարհը վերականգնվող էներգետիկայի առաջընթաց զարգացումն է, որն էլ համարվում է էներգետիկայի բնագավառի զարգացման հիմնական առաջնահերթություններից մեկը՝ վերականգնվող էներգետիկայի ներուժի առավելագույն օգտագործումը՝ հաշվի առնելով դրանց՝ նվազագույն ծախսումներով էլեկտրաէներգիայի արտադրական հզորությունների զարգացման հանգամանքը։
	Կառուցապատողներն իրենք են դիմում «Գազպրոմ Արմենիա» ՓԲԸ-ին՝ նոր կառուցվող բազմաբնակարան շենքերը գազամատակարարման ցանցին միացնելու համար և, հաշվի առնելով, որ Երևան քաղաքը սնող գազաբաշխիչ կայանների և գազամատակարարումն ապահովող գազի բաշխիչ ցանցի գազատար խողովակների թողունակությունը այլևս բավարար չէ, ուստի ընկերությունը պարտադրված Երևան քաղաքում նոր գազասպառման համակարգերի միացման համար տեխնիկական պայմաններ տրամադրում է Երևան քաղաքի սահմաններից դուրս տեղակայված գազաբաշխիչ կայանները սնող բարձր ճնշման կողմնատար գազատարներից։ Արդյունքում, հաշվի առնելով, որ յուրաքանչյուր կառուցապատողի առանձին տրամադրված գազիֆիկացման տեխնիկական պայմանների համաձայն շինհավաքակցման աշխատանքների կազմակերպումը նման հեռավորությունից տնտեսապես անարդյունավետ է և գրեթե անիրագործելի է, ուստի, խնդրի լուծման նպատակով առաջարկվում է Նախագծով հավանություն տալ Ծրագրին։

	4. Նախագծի 4-րդ կետի 1-ին ենթակետով ՀՀ ՏԿԵ նախարարին հանձնարարվում է Ծրագրի իրականացման նպատակով ապահովել անհրաժեշտ հողատարածքների ձեռքբերումը, միաժամանակ, անհրաժեշտությունից ելնելով, ՀՀ կառավարություն ներկայացնել հանրային գերակա շահ ճանաչելու մասին որոշման նախագիծ, մինչդեռ ֆինանսավորման աղբյուրը հստակեցված չէ, քանի որ ներդրումային ծրագրի արժեքի հաշվարկի մեջ հողատարածքների ձեռքբերման գծով ծախսեր նախատեսված չեն:
	Ծրագրի իրականացման նպատակով կարող է անհրաժեշտություն առաջանալ ձեռքբերել նաև որոշակի հողատարածքներ։ Ընդ որում, նշված ծախսերը կարող են հայտնի լինել առնվազն նախագծային աշխատանքների ընթացքում։ Այս առնչությամբ հարկ է նշել, որ գազի խողովակաշարերը հիմնականում անց են կացվում համայնքային նշանակության ճանապարհներով, ուստի,  հողհատկացման, տարածքների ձեռքբերման, սեփականատերերին փոխհատուցման մասով էական ծախսեր, ըստ էության, չեն նախատեսվում։ Հարկ է նաև նշել, որ Ծրագրի համար անհրաժեշտ 20 մլրդ դրամ գումարը հաշվարկված է խոշորացված ցուցիչներով, որոնք կողմնորոշիչ բնույթ են կրում և կարող են փոփոխվել նախագծային աշխատանքների ընթացքում՝ ներառելով նաև անհրաժեշտության դեպքում ձեռքբերվող հողատարածքների գծով ծախսերը։ Հետագայում Ծրագրով նախատեսված աշխատանքների ավարտից հետո փաստացի ցուցանիշների հիման վրա կկատարվի ծախսերի ճշգրտում գազամատակարարման համակարգի սակագների հաշվարկներում։

	5. Քանի որ Երևան քաղաքի գազամատակարարման լրացուցիչ նոր հզորություններով ստեղծման ծախսերը (շուրջ 20 միլիարդ դրամ՝ առանց ԱԱՀ)  նախատեսվում է ներառել սակագներում, ուստի սակագների ավելացումը կբերի բյուջեից լրացուցիչ ծախսերի ավելացման՝ հաշվի առնելով, որ պետությունը նաև հանդիսանում գազ սպառող։ Մինչդեռ չկա սակագների ավելացման ֆինանսական գնահատականը։
	ՀՀ պետական բյուջեի վրա «ծախսերի ավելացման» ներկայացված տեսակետը, ըստ էության, ձևավորվել է խնդիրը հատվածական դիտարկելու արդյունքում, քանի որ իրականում Երևան քաղաքի գազամատակարարման լրացուցիչ նոր հզորություններով ստեղծման ծախսերի ներառումը բնական գազի սակագների հաշվարկներում առնվազն ՀՀ պետական բյուջեի վրա լրացուցիչ ֆինանսական բեռ չի առաջացնում։ Ավելին, ամենայն հավանականությամբ սակագներում նշված ծախսի ներառման մասով միայն ԱԱՀ-ի գծով ՀՀ պետական բյուջեի լրացուցիչ եկամուտների ապահովումը ավելին է, քան որպես գազ սպառող պետության ծախսի ավելացումը:

	2. Էկոնոմիկայի նախարարություն
	29.05.2023թ.

	
	№ 01/9381-2023

	Սկզբունքային դիտողություններ չունի:
Միևնույն ժամանակ, կարևորելով Երևան քաղաքի գազամատակարարման հիմնախնդրին իրավական լուծումներ տալու անհրաժեշտությունը՝ առաջարկում ենք քննարկել Նախագծի 3-րդ կետի 1-ին և 2-րդ ենթակետերով նախանշված դրույթների խմբագրման հարցը։
Ըստ Նախագծի՝ գազամատակարարման ցանցին միացման համար ծախսերի փոխհատուցման նպատակով 1-ին և 2-րդ ենթակետերով սահմանող դրույթները միաժամանակ նախատեսում են ինչպես սպառողներին վաճառվող բնական գազի սակագների հաշվարկներում Ծրագրով նախատեսված գումարը որպես միանվագ ծախս ներառելու, այնպես էլ՝ գազամատակարարման ցանցին միացման համար դիմող անձանց համար միացման վճար սահմանելու հարցը։ 
Հաշվի առնելով վերոգրյալը՝ ծախսերի փոխհատուցման համար կրկնակի վճարներից խուսափելու և հնարավոր տարընթերցումները բացառելու նպատակով, առաջարկում ենք խմբագրել Նախագծի նշված ենթակետերը՝ հստակ նկարագրելով փոխհատուցման մեխանիզմները։
	Ընդունվել է:
Նախագծի 3-րդ կետի 2-րդ ենթակետը խմբագրվել է՝ «նախատեսված գումարի վերադարձը» բառերից հետո լրացնելով «՝ դրանք նվազեցնելով Ընկերության կողմից սպառողներին վաճառվող բնական գազի սակագների հաշվարկներից» բառերը:

	[bookmark: _Hlk118321917]3. Շրջակա միջավայրի նախարարություն
	24.05.2023թ.

	
	№1/04.8/8615-2023

	 «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ օրենք) 4-րդ հոդվածի 1-ին մասի 6-րդ կետի համաձայն՝ Նախագծի 1-ին կետով նշված Երևան քաղաքը գազամատակարարման լրացուցիչ նոր հզորություններով ապահովելու ծրագիրը (այսուհետ՝ ծրագիր) հանդիսանում է հիմնադրութային փաստաթուղթ, ինչը նույն օրենքի 14-րդ հոդվածի 1-ին մասով ենթակա է ռազմավարական գնահատման և փորձաքննության։
Ծրագրում օրենքի 14-րդ հոդվածին համապատասխան նախատեսվող գործունեություններ նախատեսված լինելու դեպքում՝ դրանք ենթակա կլինեն շրջակա միջավայրի վրա ազդեցության գնահատման և փորձաքննության։ 
	Ծրագրի իրականացման ընթացքում կիրականացվեն շրջակա միջավայրի վրա ազդեցության գնահատում և փորձաքննություն։

	4. Արտակարգ իրավիճակների նախարարություն
	22.05.2023թ.

	
	№01/5/2/3212-2023

	 Առաջարկություններ չունի:
	

	5. Արդարադատության նախարարություն
	23.05.2023թ.

	
	№27.2/25865-2023

	1. «Երևան քաղաքը գազամատակարարման լրացուցիչ նոր հզորություններով ապահովելու ծրագրին հավանություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է, որ ծրագիրն իրականացվում է սույն որոշման №2 հավելվածով նախատեսված ժամանակացույցին, Հայաստանի Հանրապետության օրենսդրությանը և Ծրագրի փուլերին համապատասխան։ Այս առումով Նախագծի վերնագիրն անհրաժեշտ է վերանայել և համապատասխանեցնել վերոնշյալ կարգավորմանը, մասնավորապես՝ նախատեսել դրույթ ժամանակացույցին հավանություն տալու վերաբերյալ՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Միաժամանակ, Նախագծի 2-րդ կետում «Հայաստանի Հանրապետության օրենսդրությանը» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է, ինչպես նաև նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը, այն է՝  հղումները կատարվում են հստակ և ուղղակի:
	  Ընդունվել է:
  Խմբագրվել է:
	 

	1. Նախագծի 3-րդ կետի 2-րդ ենթակետում անհրաժեշտ է հիշատակել այն իրավական ակտի կրճատ անվանումը, որով Հանձնաժողովը սահմանել է տվյալ կանոնները՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների դրույթները:
	  Ընդունվել է:
  Խմբագրվել է:
	

	3. Նախագծով հաստատվող հավելվածի 1-ի (այսուհետ՝ Հավելված) 2-րդ կետում անհրաժեշտ է հստակեցնել, թե խոսքն ինչ չափորոշիչների մասին է, մասնավորապես՝ հիշատակել այն իրավական ակտի կամ ակտերի կրճատ անվանումները, որոնցով դրանք սահմանված են՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների դրույթները:
Նույն դիտողությունը վերաբերում է նաև Հավելվածի 4-րդ կետին նորմատիվ իրավական փաստաթղթերով առաջադրված դրույթների մասով:
	Ընդունվել է:
Խմբագրվել է:
	

	4. Հավելվածի 13-17-րդ կետերում անհրաժեշտ է լրացնել համապատասխան աղյուսակներին հղում կատարող դրույթներ, իսկ աղյուսակների կետերի համարակալումը շտկել՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջներ, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	 Ընդունվել է:
 Խմբագրվել է:
	

	5. Հավելվածի 18-րդ կետի համաձայն՝ ծրագրի համար անհրաժեշտ գումարները հաշվարկված են խոշորացված ցուցիչներով, որոնք կողմնորոշիչ բնույթ են կրում և կարող են փոփոխվել նախագծային աշխատանքների ընթացքում: Արժեքում ներառված չեն հողհատկացման, տարածքների ձեռքբերման, սեփականատերերին փոխհատուցման և նմանաբնույթ այլ ծախսերը:
Այս համատեքստում գտնում ենք, որ պարզաբանման կարիք ունի այն հանգամանքը, թե հողհատկացման, տարածքների ձեռքբերման, սեփականատերերին փոխհատուցման և նմանաբնույթ այլ ծախսերը ինչ իրավական ակտով են ամրագրվելու, ինչպես նաև հստակեցման կարիք ունի «նմանաբնույթ այլ ծախսեր» ձևակերպումը:
	Հավելվածի 18-րդ կետը խմբագրվել է՝ հանելով նշված կետի 2-րդ նախադասությունը (Արժեքում ներառված չեն հողհատկացման, տարածքների ձեռքբերման, սեփականատերերին փոխհատուցման և նմանաբնույթ այլ ծախսերը):

	6. Ներքին գործերի նախարարություն
	16.05.2023թ.

	
	№43/21/60653-2023

	 Առաջարկություններ և առարկություններ չունի:
	 
	 

	7. Քաղաքաշինության կոմիտե
	22.05.2023թ.

	
	№ 01/14.2/6013-2023

	 Դիտողություններ և առաջարկություններ չունի:
	
	 

	8. Կադաստրի կոմիտե
	18.05.2023թ.

	
	№ՍԹ/6558-2023

	 Դիտողություններ և առաջարկություններ չունի:
	  
	 

	9. Հանրային ծառայությունները կարգավորող հանձնաժողով
	15.05.2023թ.

	
	№ԳԲ/34.3-Մ2-11/1566-2023

	 Առաջարկություններ և առարկություններ չունի:
	 
	 

	10. Քաղաքաշինության, տեխնիկական և հրդեհային անվտանգության տեսչական մարմին
	16.05.2023թ.

	
	№ՔՏՄ/06.1.9/10207-23

	 Առաջարկություններ չունի:
	
	

	11. Վարչապետի աշխատակազմի տեսչական մարմինների աշխատանքների համակարգման գրասենյակ
	17.05.2023թ.

	
	№/51.2/16758-23

	Առաջարկություններ կամ դիտողություններ չունի:
	
	

	12. Երևանի քաղաքապետարան
	07.06.2023թ.

	
	№01/97340-23

	«Երևան քաղաքը գազամատակարարման լրացուցիչ նոր հզորություններով ապահովելու ծրագրին հավանություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
Միաժամանակ տեղեկացնում եմ, որ 2022 թվականին Գրիբոյեդովի փողոցի հ.17 հասցեի գազամատակարարման համար «Արաբկիր ինժեներինգ» ՓԲԸ-ի կողմից անցկացվել է գազատար, որի հետագիծը անցնում է Թբիլիսյան խճուղի, Ղափանցյան, Ադոնցի, Գրիբոյեդովի փողոցներով (ՀՀ տարածքային կառավարման և ենթակառուցվածքների նախարարին տեղեկացվել է 18.11.2022 թվականի հ.01/126409-22 գրությամբ), իսկ 2023 թվականին մայրաքաղաքի մի շարք նորակառույց բազմաբնակարան շենքերի գազաֆիկացման համար, դիմում հայտերի հիման վրա, տրվել է Թբիլիսյան խճուղի, Ազատության պողոտա, Սարալանջ, Լ.Ազգալդյան, Դ.Անհաղթ, Կ. Ուլնեցի-Ռուբինյանց, Հ. Աճառյան, Ծարավ Աղբյուր, Մ. Բաբաջանյան, Ա. Բաբաջանյան, 
Մ.Մելքոնյան փողոցներով անցնող գազատարի անցկացման շինարարության թույլտվություններ:
Հայտնում եմ նաև, որ նախագծի վերաբերյալ Երևանի քաղաքապետարանում տեղի է ունեցել քննարկում՝ «Կառուցապատողների հայկական ասոցիացիա» ՀԿ-ի, մայրաքաղաքում կառուցապատում իրականացնող ընկերությունների (ձեռներեցների) և «Գազպրոմ Արմենիա» ՓԲԸ-ի ներկայացուցիչների մասնակցությամբ:
	 Ընդունվել է ի գիտություն:

	13. Արդարադատության նախարարություն
	14.06.2023թ.

